
Қазақстан халқының негізгі азық-түлігі ет және ет өнімдері болғандықтан, ет өнеркәсібі ұлттық экономиканың маңызды салаларының бірі болып табылады.

Нарықтық экономика жағдайында бәсекеге қабілетті саланы қалыптастыру өте маңызды, бұл Елбасының Қазақстан халқына «Қазақстан-2050» стратегиясы» Жолдауында көрініс тапқан.

Қазір күркетауық етін өндіру құс шаруашылығы саласындағы болашақ бағыттардың бірі және бұзау/сиыр етіне лайықты балама болып табылады. Еттің тезжетілушілдігі бойыншакүркетауықтар құстың жоғары табысты түрі болып табылады: олар тірі салмағының өсу жылдамдығы бойынша тауықтан, үйректен және қаздан асып түседі. Өсіру кезеңінде еркек күркетауықтың тірі салмағы 400 есеге, ал ұрғашы күркетауықтың салмағы — 200 есеге артады [1,2].
БҰҰ (FAO)  азық-түлік және ауыл шаруашылығы ұйымының деректері бойынша 2013 жылы күркетауық етінің әлемдік өндірісінің көлемі: Африкада 166 031 тонна, Австралия мен Жаңа Зеландияда 23 750 тонна, Еуропада 1 692 379 тонна, Азияда 105 928 тонна, Орталық Америкада 17 506 тонна, Солтүстік Америкада 2 801 474 тонна, Оңтүстік Америкада 657 397 тоннаны құрады. Солтүстік Америка мен Еуропа дәстүрлі түрде күркетауық етін өндіруде көшбасшылар болып табылады [3].
Қазіргі таңда Түркістан облысында күркетауық өсіретін ірі кәсіпорындардың бірі "Ордабасы Құс" ЖШС болып табылады. Өндірістік қуаты жылына 10 000 тоннаны құрайды[4].

Күркетауық етін химиялық-биологиялық көрсеткіштер бойынша диеталық өнімге жатқызуға болады. Оның шошқа еті мен сиыр етіне қарағанда полиқанықпаған май қышқылдары (ПҚМҚ) мен жеке витаминдердің жоғары мөлшері бойынша айқын артықшылығы бар. Сонымен қатар, сиыр және шошқа етімен салыстырғанда адам ағзасында оңай сіңіріледі.
1–кесте –I санаттағы әр түрлі еттердің химиялық құрамы (100г өнімге есептегенде)

	1
	Қой еті
	67,3
	15,6
	16,3
	0,8
	80
	270
	9
	20
	168
	2,0
	0
	0,08
	0,14
	3,8
	209

	2
	Сиыр еті
	64,5
	18,6
	16,0
	0,9
	65
	326
	9
	22
	188
	2,7
	0
	0,06
	0,15
	4,7
	218

	3
	Жылқы еті
	69,6
	19,5
	9,9
	1,0
	50
	370
	13
	23
	185
	3,1
	30
	0,07
	0,10
	3,0
	167

	4
	Шошқа еті
	54,2
	17,0
	27,8
	1,0
	64
	316
	8
	27
	182
	1,9
	0
	0,60
	0,16
	2,8
	318

	5
	Күркетауық еті
	57,6
	19,5
	22,0
	0,9
	90
	210
	12
	19
	200
	1,4
	10
	0,05
	0,22
	7,8
	276


Әр түрлі еттердің химиялық құрамын[5] салыстырмалы бағалауда (1-кесте), күркетауық етіндегі ылғалдың мөлшері (57,6%) шошқа етіне(54,2%) қарағанда жоғары, ал қой етіне (67,3%), сиыр етіне (64,5%), жылқы етіне (69,6%)қарағанда төмен екенін көрсетті. Тиісінше, күркетауық етіндегі май мөлшері (22,0 %) шошқа етінен (27,8%) аз, бірақ қой етінен (16,3%), сиыр етінен (16,0%) және жылқы етінен (19,5%) біршама көп. Ақуыз өнімі ретінде еттің маңызы, ең алдымен, ақуызбен анықталады.
Күркетауықетініңқұрамындағыақуыздыңмөлшеріжылқыетіменпара-пар (еттіңекітүрібойынша 19,5%), алшошқаетінен (17,0%), қойетінен (15,6%), сиыр етінен (18,6%) асыптүседі. Күркетауықетіндегі ақуызмөлшерінеқарап,бұлеттіақуыздыңтолыққандыкөзіретіндесанауғамүмкіндікбереді. Күркетауықетіндегікүлдіңқұрамысиыр етімен бірдей 0,9%, біраққойетінен 0,8% артықжәнежылқыменшошқаетінен(еттіңекітүрінен 1,0%) кем.

Маңызды минералды заттардың бірі - кальций мен темірдің құрамы күркетауық етінде өзге еттерден кем түспейді. Күркетауық етіндегікальцийдің мөлшері(12 мг%) жылқы етінен (13 мг%) аз, бірақ қой етіндегі (9 мг%), сиыр етіндегі (9 мг%), шошқа етіндегі (8 мг%) кальцийдің мөшерінен көп.Темірдің мөлшері бойынша күркетауық еті (1,4 мг%) басқа ет түрлерінен біршама аз, яғни шошқа етінен (1,9 %), қой етінен (2,0 мг%), сиыр етінен (2,7 мг%), жылқы етінен (3,1 мг%) кем.  Күркетауық еті маңызды минералды элементтің бірі – фосфордың жақсы көзі болып табылады және басқа жануарлардың етінің арасында (200 мг%) алдыңғы орын алады.Фосфордың мөлшеріқойетінде 168 мг%, шошқа етінде 182 мг%, жылқы етінде 185 мг%, сиыр етінде 185 мг% құрайды.Күркетауық етіндегі магний мөлшері 19 мг% құрайды, бұл қой етінен (20 мг%), сиыр етінен (22 мг%), жылқы етінен (23 мг%), шошқа етінен (27 мг%) біршама аз. Күркетауық етіндегікалийдің мөлшері (210 мг%) қой етінен (270 мг%) және шошқа етінен (316 мг%) аздап кем.Калийдің мөлшері бойынша сиыр еті (326 мг%) мен жылқы еті (370 мг%) үздіктер қатарын құрайды.  Күркетауық етіндегі натрий мөлшері 90 мг% құрайды, ал бұл қой етінен 80 мг%, сиыр етінен 65 мг%, шошқа етінен 64 мг%, жылқы етінен 50 мг% едәуір көп.
Күркетауық етіндегірибофлавиннің (0,22 мг%) мөлшері жылқы етінен 2,2 есе(0,10 мг%), қой етінен 1,57 есе (0,14 мг/100 г), сиыр етінен 1,46 есе (0,15 мг%) және шошқа етінен 1,37 есеге (0,16 мг%) асып түседі.Күркетауық етіндегі тиамин мөлшері (0,05 мг%) барлық қарастырылып отырған ет түрлерінен кем, атап айтсақ, сиыр етінен (0,06 мг%), жылқы етінен(0,07 мг%), қой етінен(0,08 мг%) және шошқа етінен(0,60 мг%) аз.Күркетауық етінретинолдың мөлшері (10 мкг%) тек жылқы етінен (30 мкг%) кем болғанымен, басқа да қарастырылып отырған ет түрлерінде ретинол мүлдем жоқ.Күркетауық етіндегі ниациннің мөлшері (7,8 мг%) шошқа етінен 2,78 есе артық (2,8 мг%), жылқы етінен 2,6 есе артық (3,0), қой етінен 2 есе артық (3,8 мг%), сиыр етінен 1,65 есе артық (4,7 мг%). Жалпы алғанда, күркетауық етіндегі рибофлавин мен ниацинның мөлшері қарастырылып отырған барлық ет түрлерінен асып түседі. Құнарлылық бойынша күркетауық еті (276 ккал/100 г) сиыр етінен (218 ккал/100 г), қой етінен (209 ккал/100 г) жылқы етінен (167 ккал/100 г) асып түседі, алайда шошқа етінен (318 ккал / 100 г) біршама аз. Жалпы алғанда, негізгі тағамдық заттардың (ақуыз, май), күл, минералдық заттар мен дәрумендердің мөлшерлік деңгейі бойынша, күркетауық еті кейбір ет түрлерінен кем түспейтіндігін, тіпті асып түсетіндігін атап өткен жөн.
Күркетауық етінің химиялық құрамын, биологиялық құндылығын, технологиялық қасиеттерін неғұрлым терең зерттеу, еттің осы түрін өңдеудің заманауи тәсілдері мен режимдерін әзірлеу, күркетауық етінің негізінде жаңа технологиялар мен өнімдерді жасау отандық өндірістегі ет өнімдерінің түрлерін кеңейтуге мүмкіндік береді.

